
క. తొడిబడ నొకయింటితిథిన్

తడవుగ నాపోశనంబు ధరియించి కడున్

గడుపెద్ద దక్షిణిండని

యొడబడినంగాని భుక్తి కొగ్గఁడు పడతీ! 111



సీ.  గార్హస్థవరులు దక్షణయుంచు దుడ్డు కా

సులు నిచ్చువానిపై సొరిది వైచు

నడిగి తెచ్చిన పోఁకలాకులు మాపటి

వేడుకకాండ్రకు వెల కొసంగు

దీనమును ముష్టియెత్తిన ధాన్యములు దెచ్చి

మారుబేరంబు కోమటుల కమ్ము

నలయక గూర్చి భైక్షాన్నంబు పరదేశ

వివిధమానవులకు విక్రయించు

గీ. నొదవినంతయు టాకుసేయుట యకార్య

మనఁగవచ్చునె లోకుల కైననేమి

యతఁడు దీలమీఁద వచ్చినయపుడు నైన

రూక మార్పడు కమలవిరోధినయన! 112



సీ. మనసుకోరికదీర తనుపు నీతనిగాఁగఁ

దలచును యదె పిండదానమన్న

ఘననిదానముగన్న గతి నుచ్చి చంకలు

దాటించు కార్పాస్థదానమన్న

నరచేతి ముడువగా నది యెంచి యెందైన

దవ్వేఁగు మహిషప్రదానమన్న

చెలరేఁగి కుప్పిగంతులు వైచి చంగున

దాఁటు నాలింగన దానమన్న

		 ఈ పేజీలో చివరి మార్పు 4 జూలై 2020న 02:44కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

